
Abstract 

Understanding of al-Asma’ al-Husna among Muslims 

is something that Islam advocates as embodied in the 

Qur’an and the Sunnah of the Prophet (p.b.u.h.). All 

the instructions from Allah SWT and the Messenger 

of Allah (p.b.u.h.) are certainly privileges to 

Muslims. Among his privileges is the impulse to 

inculcate al-sidq (trueness) in a Muslim individual. 

This paper aims to explain the concept and method of 

understanding al-Asma’ al-Husna based on al-

Ghazali’s thought (d. 505). The relationship between 

the understanding of al-Asma’ al-Husna and the 

characteristics of al-sidq that can be formed in 

Muslim individuals will also be explained. This paper 

uses text analysis methodology focused on al-

Ghazali’s al-Maqsad al-Asna fi Sharh Asma’ Allah 

al-Husna. This paper concludes that a correct 

understanding of al-Asma’ al-Husna will help and 

encourage a Muslim individual to possess al-sidq as 

there is a significant relationship between al-Asma’ 

al-Husna and understanding of al-sidq. 

Keywords: al-Asma’ al-Husna; al-sidq; trueness; al-

Ghazali, al-Maqsad al-Asna.   

Khulasah 

Kefahaman terhadap al-Asma’ al-Husna dalam 

kalangan umat Islam ialah perkara yang dianjurkan 

Islam seperti yang  termaktub dalam al-Quran dan 

sunnah Nabi (s.a.w.). Segala suruhan daripada Allah 

SWT dan Rasulullah (s.a.w.) sudah pasti ada 

keistimewaannya kepada umat Islam. Antara 

keistimewaannya ialah dorongan menyemai ciri al-

sidq (benar atau jujur) dalam diri seseorang individu 

Muslim. Makalah ini bertujuan menjelaskan konsep 

dan kaedah kefahaman terhadap al-Asma’ al-Husna 

berdasarkan pemikiran al-Ghazali (m. 505). 

Hubungan di antara kefahaman mengenai al-Asma’ 

al-Husna dengan ciri al-sidq yang boleh dibentuk 

dalam diri seseorang individu Muslim juga akan 

dihuraikan. Makalah ini menggunakan metodologi 

analisis teks yang difokuskan kepada kitab tulisan al-

Ghazali yakni al-Maqsad al-Asna fi Sharh Asma’ 

Allah al-Husna. Makalah ini merumuskan bahawa 

kaedah kefahaman terhadap al-Asma’ al-Husna yang 

betul akan membantu dan mendorong seseorang 

individu Muslim untuk memiliki ciri al-sidq kerana 

terdapat hubung kait yang signifikan di antara 

kefahaman mengenai al-Asma’ al-Husna dengan ciri 

al-sidq tersebut.    

Kata kunci: al-Asma’ al-Husna; al-sidq; jujur; al-

Ghazali; al-Maqsad al-Asna. 

Pendahuluan   

Makalah ini mengenengahkan pandangan al-Ghazali 

berkenaan kefahaman mengenai al-Asma’ al-Husna serta 

hubungannya dengan ciri al-sidq (benar atau jujur). Ia 

berdasarkan justifikasi latar belakang beliau yang 

memiliki autoriti dalam aspek tersebut seperti yang akan 

dihuraikan kelak.  

Menurut Islam, Allah SWT. telah memuliakan 

ummah ini dengan menjadikan mereka sebagai golongan 

terbaik dari semua bangsa. Allah SWT juga mengirimkan 

wahyu kepada Nabi (s.a.w.) agar disampaikan kepada 

semua makhluk untuk membebaskan mereka dari 

kegelapan kufur kepada cahaya iman.1 Risalah kenabian 

ini kemudiannya diwarisi oleh ilmuwan pewaris Nabi 

(s.a.w.), antaranya adalah ilmuwan agung mujaddid abad 

kelima, iaitu Abu Hamid Muhammad ibn Muhammad ibn 

Muhammad ibn Ahmad al-Tusi al-Shafi‘i yang dilahirkan 

pada pertengahan kurun kelima Hijrah, tahun 450H di 

Tus.  

Beliau merupakan anak murid kepada ulama besar 

pada zamannya iaitu Imam al-Juwayni (m. 478H) yang 

jelas banyak mempengaruhi pemikirannya. Al-Ghazali 

menguasai dan menulis kitab dalam pelbagai bidang yang 

mana karyanya itu sangat memberi pengaruh kepada para 

pembaca terutamanya umat Islam sehingga kini. 

Keilmuwannya juga terserlah apabila kebiasaannya 

majlis-majlis ilmu yang dikendalikan al-Ghazali turut 

disertai oleh para ulama yang muktabar.  

Beliau juga diberi gelaran hujjat al-Islam (penghujah 

Islam) manakala pemikirannya amat mempengaruhi 

penulisan ilmuwan pelbagai bidang seperti teologi, 

falsafah, tasawuf, dan akhlak. Beliau merupakan salah 

seorang ilmuwan agung dalam mazhab fiqah al-Shafi‘i 

dan mazhab akidah al-Asha‘irah. Beliau meninggal dunia 

ketika umurnya lima puluh lima tahun pada tanggal 14 

                                                      
1
  Mohammed Muneer’deen Olodo Al-Shafi’i et al., “The Concept of 

Wilayah (Responsibility) According to Ibn Taymiyyah”, 

International Journal of Innovation, Creativity and Change, 13(1), 

(2020), 595. 

Jamadi al-Akhir tahun 505H hari Isnin, dan dikebumikan 

di Tus.2 

Antara bukti yang menunjukkan al-Ghazali seorang 

yang benar dan jujur ialah, beliau pernah berkhidmat 

sebagai tenaga pengajar di al-Madrasah al-Nizamiyyah 

Baghdad bermula pada bulan Jamadi al-Ula tahun 484H, 

kemudian meletakkan jawatannya pada bulan Dhu al-

Qa‘idah tahun 488H kerana bimbang terpengaruh dengan 

habuan dan kemewahan dunia.3 Beliau menyatakan 

bahawa peranannya di al-Madrasah al-Nizamiyyah 

tersebut tidak bermanfaat untuk akhirat. Ketika 

berkhidmat, namanya begitu masyhur dalam kalangan 

                                                      
2
  Abu al-Fida’ Isma‘il ibn ‘Umar Ibn Kathir, al-Bidayah wa al-

Nihayah, tahqiq ‘Abd Allah ibn ‘Abd al-Muhsin  al-Turki (Giza: 

Markaz al-Buhuth wa al-Dirasat al-‘Arabiyyat al-Islamiyyah, 1998), 

j. 16: 213-214; Shihab al-Din Abu al-Falah ‘Abd al-Hayy ibn Ahmad 

ibn al-‘Imad, Shadharat al-Dhahab fi Akhbar Man Dhahab, tahqiq 

Mahmud al-Arna’ut (Beirut: Dar Ibn Kathir, 1989), j. 5: 18-19; ‘Abd 

al-Hamid al-Madkur, “Ittijahat al-Muslimin Nahwa al-Tasawwuf”, 

dalam Mawsu‘at al-Tasawwuf al-Islami, ed. Mahmud Hamdi Zaqzuq 

(Kaherah: Dar al-Kutub al-Misriyyah, 2009), 32; Mohd Fakhrudin 

Abdul Mukti, “Al-Ghazzali and His Refutation of Philosophy”, 

Jurnal Usuluddin 21 (2005), 1; Mehmet Vural, “Classic Logic of 

Al-Ghazali Methodology”, Journal of Islamic Research, 3(2), 

(2010), 143; Mohd Hasrul Shuhari dan Mohd Fauzi Hamat, 

“Kefahaman Terhadap al-Asma’ al-Husna dan Kaitannya dengan 

Ciri al-Ikhlas menurut al-Ghazali dalam Kitab al-Maqsad al-Asna”, 

Journal of Aqidah and Islamic Thought (Afkar), 19, Special Issue 

(2017), 48-49 dan Mohd Hasrul Shuhari et al., “The Concept Of 

Integrity For Muslim’s Character Based On Al-Ghazali’s Ethical 

Perspective”, Journal Of Legal, Ethical And Regulatory Issues, 

22(S1), (2019), 1. 
3  Abu Hamid al-Ghazali, “al-Munqidh min al-Dalal”, dalam Majmu‘at 

al-Rasa’il al-Imam al-Ghazali, ed. Ahmad Shams al-Din (Beirut: 

Dar al-Kutub al-‘Ilmiyyah, 1988), 59; Abu al-‘Abbas Shams al-Din 

Ahmad ibn Muhammad ibn Khallikan, Wafayat al-A‘yan wa-Anba’ 

Abna’ al-Zaman, tahqiq Ihsan ‘Abbas (Beirut: Dar Sadir, 1971), j. 4: 

217 dan Salah al-Din Khalil ibn Aybak al-Safadi, al-Wafi bi al-

Wafayat, cet. ke-2 (t.tp.: al-Jam‘iyyat al-Mustashriqin al-

Almaniyyah, 1962), j. 1: 275. 

http://www.ghazali.org/articles/bio-aybk.pdf
http://www.ghazali.org/articles/bio-aybk.pdf

masyarakat sehingga sentiasa disebut dan kata-katanya 

didengari. Keadaan ini memberi kesan negatif pada diri 

beliau. Setelah diselidiki, beliau mendapati dirinya 

memiliki niat yang menginginkan pangkat dan merasakan 

bahawa beliau tidak menyumbang ilmu secara jujur 

kerana Allah SWT lagi. Justeru, beliau nekad 

meninggalkan kemasyhuran dan kemewahan tersebut 

dengan memilih jalan kezuhudan (tariq al-zuhd).4  

Ketika berada di Damshiq, keilmuan al-Ghazali 

diiktiraf dan dipuji oleh seorang guru al-Madrasah al-

Aminiyyah. Peristiwa ini menyebabkannya mengambil 

keputusan untuk meninggalkan Damshiq kerana khuatir 

dirinya berasa ujub.5 Ini memperlihatkan kejujuran beliau 

                                                      
4  Setelah al-Ghazali meletak jawatannya selaku tenaga pengajar di al-

Madrasah al-Nizamiyyah, beliau bermusafir menuju ke Mekah untuk 

menunaikan haji pada tahun 488H. Pada tahun 489H, beliau menuju 

ke Damshiq dan tinggal selama 10 tahun di sana. Beliau selalu 

beriktikaf dan beribadat di sudut sebelah barat menara Jami‘ Umawi 

dan juga selalu berada di sudut yang dikenali Zawiyyat al-Shaykh 

Nasr al-Maqdisi (m. 490H) yang kini dikenali Zawiyyat al-

Ghazaliyyah. Pada tahun 498H, beliau bermusafir menuju ke Bayt 

al-Maqdis untuk beribadah dan menziarahi tempat-tempat mulia. 

Kemudian, beliau menuju ke Iskandariah di Mesir untuk menziarahi 

masjid-masjid dan makam-makam para wali. Pada tahun 500H, 

beliau pulang semula ke negeri asalnya di Tus dan menjadi tenaga 

pengajar sementara di al-Madrasat al-Nizamiyyah Naysabur. 

Kemudian, al-Ghazali meletak jawatan dan mengajar di rumahnya 

sehingga wafat pada tahun 505H. Lihat Ibn Khallikan, Wafayat al-

A‘yan, 217-218; Ibn Aybak al-Safadi, al-Wafi, 275; Shihab al-Din 

Abu al-Falah ‘Abd al-Hayy ibn Ahmad ibn al-‘Imad, Shadharat al-

Dhahab fi Akhbar Man Dhahab, tahqiq Mahmud al-Arna’ut (Beirut: 

Dar Ibn Kathir, 1989), j. 5: 20; al-Ghazali, “al-Munqidh min al-

Dalal”, 59; Taj al-Din al-Subki, Tabaqat al-Shafi‘iyyat al-Kubra, 

tahqiq ‘Abd al-Fattah Muhammad dan Mahmud Muhammad al-

Tanahi (Kaherah: Dar Ihya’ al-Kutub al-‘Arabiyyah, t.t), j. 6: 191-

198 dan lihat juga biografi al-Ghazali yang disediakan oleh 

pentahqiq dalam Abu Hamid Muhammad al-Ghazali, Minhaj al-

‘Abidin ila Jannah Rabb al-‘Alamin, tahqiq Mahmud Mustafa 

Halawi (Beirut: Muassasat al-Risalah, 1989), 10-12. 
5  Al-Madrash al-Aminiyyah merupakan madrasah pertama mazhab al-

Shafi‘i yang dibina di Damshiq. Lihat ‘Abd al-Qadir ibn Muhammad 

semasa berkhidmat di al-Madrasah al-Nizamiyyah dan 

ketika mengunjungi al-Madrasah al-Aminiyyah tersebut. 

Beliau komited untuk memastikan dirinya sentiasa bersih 

daripada ketidakjujuran ketika menunaikan 

tanggungjawabnya menyampaikan ilmu kepada para 

pelajar.  

Manakala, faktor makalah ini merujuk kepada kitab 

al-Ghazali yang berjudul al-Maqsad al-Asna fi Sharh 

Asma’ Allah al-Husna kerana ia menghuraikan kaitan 

akidah dengan akhlak manusia. Kitab ini menghuraikan 

pemikiran al-Ghazali tentang bagaimana kefahaman 

terhadap akidah menerusi al-Asma’ al-Husna berpotensi 

untuk melahirkan manusia yang mempunyai akhlak mulia 

dalam diri mereka. Beliau menghuraikan setiap nama 

Allah SWT dan mengaitkan kefahaman terhadap nilai 

yang terdapat dalam nama tersebut dengan pembinaan 

akhlak manusia.6 Justeru, huraian tersebut boleh 

dimanfaatkan bagi maksud untuk memahami al-Asma’ al-

Husna dan hubungannya dengan salah satu aspek akhlak 

yang difokuskan iaitu ciri al-sidq. Al-Ghazali 

mengkategorikan ciri al-sidq ini dalam asas atau prinsip 

keenam dalam bahagian subtopik Akhlak yang Terpuji 

(al-Akhlaq al-Mahmudah) dalam al-Arba‘in fi Usul al-

Din.7 

Selain itu, perkataan al-Maqsad asalnya daripada 

perkataan qasada yang bererti menuju kepadanya, 

memaksudkannya dan menginginkannya.8 Manakala, al-

                                                                                               
al-Nu‘aymi, al-Daris fi Tarikh al-Madaris (Beirut: Dar al-Kutub al-

‘Ilmiyyah, 1990),  j. 1: 132 dan al-Subki, Tabaqat, j. 6: 199. 
6
  Abu Hamid al-Ghazali, al-Maqsad al-Asna fi Sharh Asma’ Allah al-

Husna, tahqiq Abu Sahl dan Najah ‘Iwad Siyam (Kaherah: Dar al-

Muqtim, 2008), 67-69. 
7  Abu Hamid al-Ghazali, al-Arba‘in fi Usul al-Din (Kaherah: Dar al-

Tawfiqiyyah li al-Turath, 2010), 257. 
8  Al-Mu‘jam al-‘Arabi al-Asasi (t.tp.: al-Munzamat al-‘Arabiyyah li 

al-Tarbiyyah wa al-Thaqafah wa al-‘Ulum, t.t.), 989, entri “qasada” 



Mohd Hasrul et al., “Hubungan al-Asma’ al-Husna dengan al-Sidq Perspektif al-

Ghazali,” Afkar Vol. 22 Issue 1 (2020): 35-72 

 

 41  

Asna asalnya daripada perkataan sana yang bererti 

menerangi dan tinggi.9 Perkataan al-asna adalah ism al-

tafdil iaitu kata nama yang menunjukkan kepada sifat 

yang bersangatan yang mana ia memberi makna sangat 

tinggi atau sangat terang. Maka, perkataan al-Maqsad al-

Asna bermaksud, “maksud yang tertinggi atau maksud 

yang sangat jelas dan terang”.  

Perkataan Asma’ Allah al-Husna bererti nama-nama 

Allah SWT yang amat baik. Perkataan asma’ adalah 

perkataan jama‘ kepada ism yang asalnya daripada 

perkataan sama yang bererti tinggi. Perkataan ism 

bermakna sesuatu perkara yang dikenali dengan sesuatu 

perkara yang lain atau ia menggunakan sesuatu dalil 

tertentu untuk merujuk atau menunjukkan kepadanya.10 

Dalam bahasa Melayu, ia merujuk kepada ‘nama’ yakni 

bererti sebutan atau panggilan untuk orang, tempat, 

barang, pertubuhan dan sebagainya. Ia juga menunjukkan 

kepada sebutan, gelaran, kebaikan, kehormatan, maruah, 

kemasyhuran dan pujian.11  

Perkataan al-Husna adalah perkataan mu’annath 

untuk perkataan al-ahsan yang bererti amat baik. Jadi, 

Asma’ Allah al-Husna bererti nama-nama Allah SWT 

yang amat baik.12 Nama-nama Allah SWT berjumlah 

sangat banyak. Asma’ Allah al-Husna yang dimaksudkan 

dalam makalah ini ialah nama-nama Allah SWT yang 

jumlahnya sembilan puluh sembilan seperti yang disebut 

                                                                                               
dan al-Mu‘jam al-Wasit, ed. Mujamma‘ al-Lughat al-‘Arabiyyah 

(Mesir: Maktabah al-Shuruq al-Dawliyyah, 2005), 738. 
9  Al-Mu‘jam al-‘Arabi al-Asasi, 648, entri “sana”; al-Mu‘jam al-

Wasit, 457, entri “sana” dan al-Munjid fi al-Lughah wa al-A‘lam, 

cet. ke-30 (Beirut: Dar al-Mashriq, 1988), 359, entri “sana”. 
10  Al-Mu‘jam al-Wasit, 452, entri “sama”. 
11  Kamus Dewan, ed. ke-4 (Kuala Lumpur: Dewan Bahasa dan 

Pustaka, 2007), 1067, entri “nama”. 
12  Al-Mu‘jam al-Wasit, 174, entri “hasuna” dan M. Quraish Shihab, 

Menyingkap Tabir Ilahi Asma Al Husna Dalam Perspektif Al-Qur’an 

(Jakarta: Penerbit Lentera Hati, 2005), xxxvi. 

oleh al-Ghazali di dalam kitab al-Maqsad al-Asna. 

Justeru, maksud judul kitab tersebut ialah, “Maksud 

Tertinggi dalam Mensyarahkan Nama-nama Allah SWT 

yang Sangat Baik”.   

Pada asalnya, al-Ghazali mengarang kitab al-Maqsad 

al-Asna setelah seseorang memintanya untuk 

menghuraikan nama-nama Allah SWT. Al-Ghazali pada 

mulanya teragak-agak untuk menunaikan permintaan 

tersebut. Hal ini kerana, huraian mengenainya perlu 

dilakukan secara berhati-hati dan maksud sifat rububiyyah 

Allah SWT yang sebenar adalah di luar kemampuan 

manusia. Namun, beliau tahu bahawa hukum wajib bagi 

seseorang untuk menjawab persoalan agama. Justeru, 

kitab ini ditulis ketika al-Ghazali berada dalam tempoh 

pengasingan diri setelah siap penulisan kitab Ihya’ ‘Ulum 

al-Din dan sebelum penulisan kitab al-Munqidh min al-

Dalal.  

Mustafa Abu-Sway juga membuat sorotan ringkas 

terhadap kitab al-Maqsad al-Asna dengan 

mengkategorikan kitab ini sebagai salah satu karya ilmiah 

yang ditulis dalam fasa pengasingan diri al-Ghazali. Ia 

fasa yang sama dengan fasa penulisan kitab Ihya’ ‘Ulum 

al-Din yakni di antara tahun 488H-499H /1095M-

1106M.13 Ulama kontemporari turut memberi ulasan 

positif terhadap kitab ini sebagaimana berikut:14 

                                                      
13  Al-Ghazali, al-Maqsad al-Asna, 19; Mustafa Abu-Sway, al-

Ghazzaliyy: A Study In Islamic Epistemology (Kuala Lumpur: 

Dewan Bahasa Dan Pustaka (DBP), 1996), vii, 101, 123-124; Mohd 

Abduh bin Abu Samah@Hashim, “Pemikiran Akidah al-Imam al-

Ghazzali Dalam Kitab Ihya’ ‘Ulum al-Din: Analisis Terhadap Kitab 

Qawa‘id al-‘Aqa’id” (disertasi Ijazah Sarjana Usuluddin, Akademi 

Pengajian Islam Universiti Malaya, 2006), 41-42 dan Mohd Hasrul 

Shuhari dan Mohd Fauzi Hamat, “Al-Asma’ al-Husna dalam Wacana 

Akidah”, Journal of Aqidah and Islamic Thought (Afkar) (2010), 11: 

46. 
14  ‘Abd al-Hamid Madkur (Profesor, Jabatan Falsafah Islam, Kuliyyah 

Dar al-‘Ulum, Universiti Kaherah), dalam  temu bual dengan 

penulis, 2 dan 7 Julai 2010. 

فقيه وأصولي ومتكلم وصوفي... كل هذا له أثر في ...
موضوعات ومسائل الكتاب... الغزالي يجمع كلها؛  لغة 

 وصوفي وأصول الفقه وعلم الكلام...
Terjemahan: [Al-Ghazali adalah] ahli fiqah 

dan ahli usul dan mutakallim dan ahli sufi... 

kesemua ini baginya kesan pada tajuk-tajuk 

dan permasalahan-permasalahan kitab [al-

Maqsad al-Asna]... al-Ghazali 

menghimpunkan semuanya [dalam kitab al-

Maqsad al-Asna iaitu]; bahasa, tasawuf, usul 

fiqah dan ilmu kalam... 

Konsep dan Kaedah Kefahaman al-Asma’ al-Husna 

Perspektif al-Ghazali   

Menurut al-Ghazali, al-Asma’ al-Husna yang disandarkan 

kepada Allah SWT bersifat al-tawqif yakni terbina di atas 

dalil al-Qur’an dan al-Sunnah. Nama-nama Allah SWT 

tersebut melebihi jumlah sembilan puluh sembilan 

berdasarkan dalil al-Qur’an dan al-Sunnah. Antaranya, 

Rasulullah (s.a.w.) bersabda:15  

 

مَا أَصَابَ أَحَدًا قَطُّ هَمٌّ وَلََ حَزَنٌ فَ قَالَ اللَّهُمَّ إِنِّي عَبْدُكَ 
وَابْنُ عَبْدِكَ وَابْنُ أمََتِكَ ناَصِيَتِِ بيَِدِكَ مَاضٍ فيَّ حُكْمُكَ 
عَدْلٌ فيَّ قَضَاؤُكَ أَسْألَُكَ بِكُلي اسْمٍ هُوَ لَكَ سَََّيْتَ بهِِ 

حَدًا مِنْ خَلْقِكَ أوَْ أنَْ زَلْتَهُ في كِتَابِكَ نَ فْسَكَ أوَْ عَلَّمْتَهُ أَ 
أوَْ اسْتَأْثَ رْتَ بِهِ فِي عِلْمِ الْغَيْبِ عِنْدَكَ أَنْ تََْعَلَ الْقُرْآنَ 

                                                      
15

  Al-Ghazali, al-Maqsad al-Asna, 173-176, 183. 

ربَيِعَ قَ لْبِ وَنوُرَ صَدْريِ وَجِلَاءَ حُزْنِّ وَذَهَابَ هََيي إِلََّ 
  .كَانهَُ فَ رَجًاأذَْهَبَ اللَّهُ هَََّهُ وَحُزْنهَُ وَأبَْدَلَهُ مَ 

Terjemahan: Tiada dukacita atau kesedihan 

[yang menimpa seseorang], lalu dia berdoa 

[dengan berkata], Wahai Tuhanku! bahawanya 

aku adalah hamba-Mu dan anak hamba-Mu 

dan anak hamba perempuan-Mu, ubun-ubun 

kepalaku di tangan-Mu. Hukuman yang 

Engkau tetapkan pasti akan berlaku kepadaku, 

penetapan hukum yang telah Engkau tetapkan 

amat adil. Aku mohon dengan semua nama 

yang telah Engkau namakan sendiri dengan-

Nya untuk diri-Mu atau [nama] yang telah 

Engkau ajarkan seseorang dari makhluk-Mu 

atau Engkau telah turunkan-Nya di dalam 

kitab-Mu atau Engkau telah sembunyikan-Nya 

dalam ilmu ghaib di sisi-Mu, bahawa Engkau 

jadikan al-Qur’an ini penenang hatiku dan 

cahaya [yang menyinari] dadaku dan 

penghapus dukacitaku serta penghilang 

perasaaan dukacitaku, melainkan Allah akan 

menghapuskan perasaan dukacita dan sedihnya 

itu dan menggantikannya dengan perasaan 

lapang dada.16  

Al-Ghazali menjelaskan bahawa sabda Nabi 

Muhammad (s.a.w.) yang bermaksud, “Engkau telah 

sembunyikan-Nya dalam alam ghaib di sisi-Mu,” 

                                                      
16  Ahmad ibn Hanbal, Musnad al-Imam Ahmad ibn Hanbal, tahqiq 

Shu‘ayb al-Arna’ut et al. (t.tp.: Muassasat al-Risalah, 1999),  j. 6: 

247 (Bab ‘Abd Allah ibn Mas‘ud Radiya Allah ‘Anhu, no.  hadith 

3712). Menurut al-Hakim, hadith ini adalah sahih berdasarkan syarat 

Imam Muslim. Lihat Muhammad ibn ‘Abd Allah al-Hakim, al-

Mustadrak ‘ala al-Sahihayn, tahqiq Mustafa ‘Abd al-Qadir ‘Ata 

(Beirut: Dar al-Kutub al-‘Ilmiyyah, 1990), j. 1: 690 (Kitab al-Du‘a’ 

wa al-Takbir wa al-Tahlil wa al-Tasbih, no. hadith 1877).  

menunjukkan bahawa nama Allah SWT tidak hanya 

berjumlah sembilan puluh sembilan sahaja. Antara hadith 

yang menyatakan bilangan tersebut ialah:17 

عَنْ أَبِ هُرَيْ رَةَ عَنْ النَّبِي صَلَّى اللَّهُ عَلَيْهِ وَسَلَّمَ قاَلَ إِنَّ للَِّهِ 
سْعَةً وَتِسْعِيَن اسَْاً مِائةًَ إِلََّ وَاحِدًا مَنْ أَحْصَاهَا دَخَلَ تِ 

 .الْْنََّةَ 

Terjemahan: Daripada Abu Hurayrah daripada 

Nabi (s.a.w.) telah bersabda: Bahawasanya 

bagi Allah SWT ada sembilan puluh sembilan 

nama, seratus kurang satu. Sesiapa yang 

menghitungnya, nescaya ia akan masuk ke 

syurga.18 

Al-Ghazali menjelaskan pengkhususan jumlah 

bilangan sembilan puluh sembilan tersebut bukan 

bermaksud Allah SWT hanya memiliki jumlah nama-

nama ini sahaja. Sebaliknya, ia merupakan pengkhususan 

jumlah nama yang memiliki keistimewaan tersendiri.  

Al-Ghazali membawa suatu perbandingan berkenaan 

seorang raja yang memiliki seribu hamba abdi. Namun, 

sembilan puluh sembilan daripada hamba-hamba abdi 

tersebut memiliki keistimewaan tersendiri untuk 

menghadapi musuh. Maka, pengkhususan ini adalah 

merujuk kepada keistimewaan mereka tersebut, tidak kira 

sama ada ia disebabkan kekuatan yang mereka miliki 

ataupun jumlah bilangan tersebut itu sudah mencukupi 

untuk menghadapi musuh tanpa memerlukan tambahan 

jumlah hamba abdi lagi. Maka, sembilan puluh sembilan 

nama yang dikhususkan tersebut terbina dengan makna-

                                                      
17

  Al-Ghazali, al-Maqsad al-Asna, 175-176. 
18  Abu al-Husayn  Muslim ibn al-Hajjaj ibn Muslim, Sahih Muslim, 

tahqiq Khalil Ma’mun Shayha (Beirut: Dar al-Ma‘rifah, 2010), 1217 

(Kitab al-Da‘awat al-Dhikr wa al-Du‘a’ wa al-Tawbah wa al-

Istighfar, Bab fi Asma’ Allah Ta‘ala wa Fadl Man Ahsaha, no. 

hadith 6751).  

makna yang agung di mana makna tersebut tiada pada 

nama yang lain. Jadi, pengkhususan ini merujuk kepada 

penambahan makna kemuliaan pada nama yang 

dikhususkan tersebut.19   

Al-Ghazali menjelaskan bahawa kefahaman terhadap 

al-Asma’ al-Husna terdiri daripada tiga peringkat. 

Peringkat pertama ialah, seseorang itu berjaya memahami 

makna al-Asma’ al-Husna yang indah tersebut secara 

mukashafah (terbuka tabir penutup) dan mushahadah 

(penyaksian mata hati). Ia benar-benar memahami 

hakikatnya dengan jelas dan yakin berdasarkan dalil-dalil 

yang benar. Peringkat ini dan peringkat-peringkat 

berikutnya perlu didasarkan kepada pandangan ilmuwan 

Ahl al-Sunnah wa al-Jama‘ah agar terpelihara dari 

pemikiran golongan yang menyeleweng seperti fahaman 

tashbih (menyamakan Allah SWT dengan makhluk) dan 

ta‘til (menafikan kewujudan sifat-sifat Allah SWT).  

Peringkat kedua ialah, seseorang itu berjaya merasai 

keagungan (al-isti‘zam) menerusi kefahaman tentangnya 

pada peringkat pertama sehingga ia memberi dorongan 

dan keinginan yang utuh untuk seseorang bersifat (al-

ittisaf) sekadar kemampuannya dengan sifat atau ciri yang 

terkandung dalam al-Asma’ al-Husna tersebut.20 

Seseorang akan berjaya menghampiri sifat tersebut 

sepertimana martabat para malaikat yang dekat di sisi 

Allah SWT.  

Jiwa seseorang yang memahami keagungan dan 

kemuliaan sifat-sifat Allah SWT (al-isti‘zam wa istishraf) 

akan rindu (shawq) dengan sifat-sifat-Nya, asyik (‘ishq) 

dengan kebesaran dan keindahan-Nya dan bergegas 

menghiasai diri (al-tahalli) dengan sifat yang terkandung 

dalam nama Allah SWT dengan baik sekadar 

kemampuannya. Jika ia tidak mampu melakukannya 

dengan sempurna, kerinduannya (shawq) akan 

                                                      
19

  Al-Ghazali, al-Maqsad al-Asna, 177-178.  
20

  Ibid., 44.   

mendorongnya menghiasi diri sekadar mampu dengan 

sifat-sifat tersebut. Seseorang mungkin tidak merasai 

kerinduan tersebut disebabkan dua perkara:21 

i. Ia lemah untuk mencapai makrifah tentang sifat 

tersebut atau kurang meyakini salah satu sifat 

kebesaran dan kesempurnaan yang ada pada Allah 

SWT. Ini sepatutnya sudah selesai pada peringkat 

pertama tadi yakni ia mencapai kefahaman makna 

pada nama Allah SWT yang indah tersebut secara 

mukashafah dan mushahadah sehingga benar-benar 

memahami hakikatnya dengan jelas. 

ii. Hati mereka mungkin lebih merindui (shawq) 

perkara lain. Contohnya, ketika seseorang murid 

mendapati gurunya memiliki kesempurnaan ilmu, 

maka sebenarnya terdorong untuk menyerupai dan 

mengikuti (al-tashabbuh wa al-iqtida’) sifat 

kesempurnaan yang dimiliki oleh gurunya tersebut. 

Namun, hasrat tersebut akan terhalang jikalau dia 

berada dalam keadaan yang amat lapar kerana 

kelaparan tersebut boleh menghalangnya daripada 

terus berkeinginan untuk mencapai sifat 

kesempurnaan yang dimiliki oleh gurunya itu.  
 

Maka, wajib bagi seseorang yang meneliti secara 

serius sifat yang ada pada Allah SWT bagi maksud untuk 

mencontohinya memiliki hati yang bersih dari 

berkeinginan untuk mendapat sesuatu matlamat selain 

daripada-Nya. Peringkat ini juga dapat disebut 

                                                      
21

  Ibid., 44-45; Mohd Fauzi Hamat dan Mohd Hasrul Shuhari, al-

Asma’ al-Husna dan Modal Insan (Kuala Lumpur: Penerbit 

Universiti Malaya, 2011), 40 dan Muhammad Nasri Hassan Basri, 

Mohd Hasrul Shuhari & Engku Ibrahim Engku Wok Zin, 

“Mukhalafatuhu li al-Hawadith Menurut Perspektif Shurrah Matan 

Jawharah al-Tawhid”, Journal of Aqidah and Islamic Thought 

(Afkar), [S.l.], v. 21, n. 1, 2019, 82. DOI: 

https://doi.org/10.22452/afkar.vol21no1.2 

pembersihan dan penyucian hati (tasfiyyat al-qalb wa 

tazkiyyatuh).22 

Peringkat ketiga ialah, seseorang itu berusaha sekadar 

kemampuan untuk mencapai nilai yang terkandung dalam 

sifat Allah SWT menerusi cara berakhlak (al-takhalluq) 

dengannya dan menghiasi (al-tahalli) diri mereka dengan 

nilai kebaikan yang ada pada sifat tersebut. Dengan cara 

ini, mereka akan menjadi seorang rabbani, iaitu 

memperolehi darjat yang dekat dengan Allah SWT. 

Dengannya juga mereka akan menjadi teman rapat (rafiq) 

dengan para malaikat yang darjat mereka amat dekat di 

sisi Allah SWT.23 Sesiapa yang berjaya memastikan 

terzahirnya sifat-sifat tersebut pada dirinya maka 

tercapailah apa yang dinamakan sebagai al-tajalli 

(penjelmaan sifat Allah SWT dalam dirinya).  

Al-Ghazali tidak menggunakan kalimah al-tajalli 

dalam al-Maqsad al-Asna, tetapi istilah ini disebut dalam 

kitab Ihya’ ‘Ulum al-Din. Menurutnya, keluasan kerajaan 

seseorang di dalam syurga bergantung kepada keluasan 

makrifahnya dan sekadar mana al-tajalli sifat Allah SWT 

dan perbuatan-Nya dapat diusahakannya.24 

Ringkasnya, kaedah kefahaman tersebut boleh 

difahami berdasarkan tiga peringkat, di mana peringkat 

pertama, seseorang itu berusaha untuk mencapai al-

ma‘rifah berkenaan sifat Allah SWT tersebut dengan 

penuh keyakinan dan hati sanubarinya telah dibersihkan 

daripada berkeinginan sesuatu yang selain daripada-Nya. 

Kemudian, peringkat kedua ia menitikberatkan 

pengagungan dan pemuliaan terhadap Allah SWT 

sehingga mendorongnya bersifat dengan sifat Allah SWT. 

Ia melibatkan rindu dan asyik dengan sifat-sifat-Nya dan 

                                                      
22

  Abu Hamid al-Ghazali, Ihya’ ‘Ulum al-Din (Beirut: Dar al-Ma‘rifah, 

t.t.), j. 3: 15. 
23

  Al-Ghazali, al-Maqsad al-Asna, 45 dan Mohd Fauzi dan Mohd 

Hasrul, al-Asma’, 40. 
24

  Al-Ghazali, Ihya’, j. 3: 15. 

amat mementingkan penghiasan diri dengan sifat-sifat 

Allah SWT dengan baik. Jika ia tidak berkemampuan, 

maka ia melakukannya sekadar yang boleh.  

Pada peringkat terakhir, ia berusaha bersungguh-

sungguh untuk berakhlak dan menghiaskan diri 

dengannya. Dengan ini, ia berjaya mencapai martabat 

insan rabbani di sisi Allah SWT dan ia boleh menjadi 

rakan rapat kepada para malaikat yang berada di 

kedudukan tertinggi di sisi Allah SWT.  

Peringkat-peringkat yang disusun oleh al-Ghazali ini 

memiliki keistimewaannya lantaran ia berjaya 

mempengaruhi penulisan al-Baydawi (m. 685H). Ia dapat 

dilihat pada bahagian pendahuluan kitab al-Baydawi iaitu 

Sharh Asma’ Allah al-Husna. Al-Baydawi menjelaskan 

bahawa penulisan kitab ini dilakukan selepas 

penelitiannya secara khusus terhadap kitab al-Ghazali 

yakni al-Maqsad al-Asna dan kitab al-Razi (m. 604H) 

yakni Lawami‘ al-Bayyinat.  

Contohnya, beliau menulis keseluruhan fasal 

kesepuluh yang bertajuk Faedah-faedah Tertentu dengan 

Zikir dan Fikir (al-Fawa’id al-Makhsusah bi al-Dhikr wa 

al-Fikr) ini dengan menukilkan pendapat al-Ghazali 

berkenaan tiga peringkat kefahaman terhadap al-Asma’ al-

Husna. Pandangan al-Ghazali ini diambil dari fasal 

keempat dalam bahagian pertama yakni pendahuluan dan 

pengenalan (al-sawabiq wa al-muqaddimat).25  

Justeru, pengaruh ini memberi nilai tambah kepada 

pemikiran al-Ghazali yang menjadi rujukan muktabar 

kepada ulama yang lain dan ini boleh dijadikan penguat 

kepada justifikasi pemilihan tokoh dalam makalah ini. 

Secara umumnya, pemikiran al-Ghazali ini dapat 

disimpulkan kepada tiga peringkat utama iaitu al-takhalli, 

                                                      
25  ‘Abd Allah ibn ‘Umar al-Baydawi, Sharh Asma’ Allah al-Husna, 

tahqiq Khalid al-Jundi (Beirut: Dar al-Ma‘rifah, 2009),130-134 dan 

al-Ghazali, al-Maqsad al-Asna, 44-55. 

al-tahalli dan al-tajalli.26 Subtopik berikutnya akan 

menjelaskan konsep al-sidq sebelum diterangkan 

hubungan antara kefahaman tentang al-Asma’ al-Husna 

serta hubungannya dengan ciri al-sidq. 

Konsep al-Sidq 

Al-Sidq merujuk kepada konsep berkenaan kekuatan 

mengenai sesuatu perkara misalnya perkataan, perbuatan 

dan seumpamanya. Kekuatan tersebut ialah kekuatan 

kebenaran dan kebolehpercayaan yang wujud pada sesuatu 

perkara. Lawan bagi perkataan al-sidq adalah al-kidhb 

sebagaimana yang disebut oleh, Abu Bakr al-Siddiq r.a 

(m. 13H) yakni intipati al-sidq adalah al-amanah, dan 

intipati al-kidhb pula adalah al-khiyanah.27  

Dari sudut bahasa, al-amanah asalnya daripada 

perkataan al-amn yang mana lawannya adalah al-

khiyanah. Huraiannya, seseorang itu berasa aman dari 

pencerobohan orang lain terhadap hak-haknya. Manakala 

al-khiyanah asalnya daripada perkataan al-khawn 

(kekurangan), yang mana ia merujuk kepada 

pengkhianatan seseorang terhadap orang lain dengan 

mengurangkan hak-haknya. Apabila seseorang itu tidak 

melaksanakan amanah yang diberikan kepadanya nescaya 

ia pasti dipertanggungjawabkan dengan balasan hukuman 

yang setimpal.  

Al-Sidq ada kaitan dengan ciri keikhlasan 

sepertimana yang diterangkan oleh al-Jurjani (m. 816H) 

yakni, ia adalah permulaan dan asal, manakala al-ikhlas 

merupakan cabang bagi al-sidq. Al-Kashani (m. 730H) 

menjelaskan bahawa, seseorang yang mempunyai ciri al-

sidq yang sempurna ialah mereka yang sempurna tasdiq 

                                                      
26  Mohd Hasrul & Mohd Fauzi, Kefahaman Terhadap al-Asma’ al-

Husna, 57-58.   
27

  Su‘ad al-Hakim, al-Mu‘jam al-Sufi (Beirut: Dandarah li al-Tiba‘ah 

wa al-Nashr, 1981), 684-688, entri “al-sidq” dan Mohd Zaidi Ismail 

dan Mohd Sani Badron, Good Governance Adab-Oriented Tadbir in 

Islam (Kuala Lumpur: IKIM, 2011), 47. 

(pembenaran) terhadap setiap perkara yang disampaikan 

oleh Nabi (s.a.w.) seperti ilmu, pertuturan dan perilaku. 

Firman Allah SWT:28   

وْلََٰٓئكَِ مَعَ  ٱلرَسُولَ وَ  ٱلَلَّ يطُِعِ  وَمَن
ُ
نۡعَمَ  ٱلََِّينَ فأَ

َ
 ٱلَلُّ أ

ِنَ  ِ عَليَۡهِم م  يقيَِ وَ  نَ  ۧٱلنبَيِ  ِ د  ِ هَدَاءِٓ وَ  ٱلص   ٱلشُّ
وْلََٰٓئكَِ رفَيِقٗا ٱلصََّٰلحِِيَن وَ 

ُ
  ٦٩ .وحََسُنَ أ

Terjemahan: Dan sesiapa yang taat kepada 

Allah dan Rasul-Nya, maka mereka akan 

[ditempatkan di syurga] bersama-sama orang-

orang yang telah diberikan nikmat oleh Allah 

kepada mereka, [iaitu daripada golongan] para 

Nabi, dan para Siddiqin, dan golongan yang 

Syahid, dan golongan yang soleh. Dan 

sangatlah eloknya mereka itu menjadi teman 

rapat [bagi golongan yang taat]. 

Al-Nisa’ 4: 69 

Sebagaimana yang dinukilkan oleh Ibn Abi Dunya 

(m. 281H) dan al-Sayuti (m. 911H), bahawa ‘Abd Allah 

ibn ‘Umar r.a (m. 73H) pernah menggesa dua orang 

sahabatnya supaya menumpukan perhatian mereka kepada 

sifat al-sidq ini:29 

                                                      
28

  ‘Ali ibn Muhammad al-Jurjani, Kitab al-Ta‘rifat (Beirut: Maktabah 

Lubnan, 1985),12-13, entri “ikhlas”; Mohd Hasrul Shuhari et al., 

“Concept of Al-Amanah (Trustworthiness) and Al-Mas’uliyyah 

(Responsibility) for Human's Character from Ethical Islamic 

Perspective”, Journal of Legal, Ethical and Regulatory Issues, 

22(S1), 2019, 2; ‘Abd al-Raziq al-Kashani, Mu‘jam Istilahat al-

Sufiyyah, tahqiq ‘Abd al-Khaliq Mahmud, (Kaherah: Maktabah al-

Adab, 2007), 134, entri “al-siddiq” dan Mohd Hasrul Shuhari & 

Mohd Fauzi Hamat, “Nilai-Nilai Penting Individu Muslim Menurut 

Al-Ghazali”, Jurnal Islam dan Masyarakat Kontemporari, Bil. 9 

Januari 2015, 45-49. 
29 Ibn Abi al-Dunya, Makarim al-Akhlaq, tahqiq Majdi al-Sayyid 

Ibrahim (Kaherah: Maktabah al-Qur’an, t.t.), 52; Jalal al-Din al-

Suyuti, al-Durr al-Manthur fi al-Tafsir bi al-Ma’thur, tahqiq ‘Abd 

 ثُ يْ حَ  قَ دْ الصي  رَ ثِ ؤْ ت ُ  نْ أَ  انِ يَْ الِ  ةِ آيَ  نْ مِ  نَّ أَ  مْ لَ عْ اِ 
 .كَ عُ فَ ن ْ ي َ  ثُ يْ حَ  بِ ذِ ى الكَ لَ عَ  كَ رُّ ضُ يَ 

Terjemahan: Ketahuilah bahawa antara 

petanda keimanan ialah kamu lebih 

mengutamakan sifat benar [walaupun ia] 

memberi mudarat kepadamu berbanding 

dengan sifat dusta yang boleh memberi faedah 

kepadamu. 

Pesanan ini menerangkan bahawa kefahaman akidah 

ketuhanan yang betul akan menunjukkan tanda keimanan 

iaitu al-sidq dan menghindari sifat al-kidhb. Al-Sidq amat 

berkaitan dengan sifat keikhlasan yang merupakan sifat 

yang wujud di dalam sifat ihsan. Hal ini kerana, sifat ihsan 

adalah faedah yang timbul dari kefahaman seseorang yang 

berupaya mencapai ke tahap seolah-olah dia sedang 

melihat Allah SWT. Jika dia tidak mampu, memadai 

baginya memahami bahawa Allah SWT sentiasa 

memerhatikannya.  

Al-Sidq juga berkait rapat dengan aspek keyakinan 

yang melibatkan persoalan akidah. Maka, kefahaman 

akidah ketuhanan yang betul akan mendorong seseorang 

itu untuk memiliki sifat al-sidq di dalam dirinya.30 Ini jelas 

memperlihatkan kepentingan akidah dan perkaitannya 

dengan akhlak seseorang individu Muslim. Al-Ghazali 

menerangkan konsep al-sidq dengan berdalilkan nas, 

antaranya seperti:31 

                                                                                               
Allah ibn ‘Abd al-Muhsin al-Turki (Kaherah: Markaz Hijr li al-

Buhuth wa al-Dirasat al-‘Arabiyyah wa al-Islamiyyah, 2003), j. 9: 

627; Mohd Hasrul & Mohd Fauzi, “Nilai-Nilai Penting”, 45-49.  
30

  Ibid. 
31

 Al-Ghazali, Ihya’, j. 4:386; Mohd Hasrul & Mohd Fauzi, “Nilai-

Nilai Penting”, 45-49. 

ِنَ  ْ  ٱلمُۡؤۡمنِيَِ  م  َّٰهَدُوا ْ مَا عَ  .عَليَۡهِ   ٱلَلَّ رجَِالٞ صَدَقوُا
٢٣  

Terjemahan: Di antara orang-orang yang 

beriman itu, terdapat golongan yang bersikap 

benar dengan menunaikan apa yang telah 

dijanjikannya kepada Allah SWT. 

Al-Ahzab 33: 23 

Manakala, hadith Nabi Muhammad (s.a.w.) yang 

menunjukkan kepentingan dan kesan baik bagi mereka 

yang memiliki sifat al-sidq pula antaranya: 

عَلَيْهِ وَسَلَّمَ قاَلَ رَسُولُ اللَّهِ صَلَّى اللَّهُ  عَنْ عَبْدِ اللَّهِ قاَلَ 
دْقَ يَ هْدِي إِلََ الْبِي وَإِنَّ الْبَِّ  دْقِ فإَِنَّ الصي عَلَيْكُمْ باِلصي
يَ هْدِي إِلََ الْْنََّةِ وَمَا يَ زاَلُ الرَّجُلُ يَصْدُقُ وَيَ تَحَرَّى 
يقًا وَإِيَّاكُمْ وَالْكَذِبَ  دْقَ حَتََّّ يُكْتَبَ عِنْدَ اللَّهِ صِدي الصي

لْكَذِبَ يَ هْدِي إِلََ الْفُجُورِ وَإِنَّ الْفُجُورَ يَ هْدِي إِلََ فإَِنَّ ا
النَّارِ وَمَا يَ زاَلُ الرَّجُلُ يَكْذِبُ وَيَ تَحَرَّى الْكَذِبَ حَتََّّ 

اباً  .يُكْتَبَ عِنْدَ اللَّهِ كَذَّ

Terjemahan: Daripada ‘Abd Allah, telah 

berkata: Sabda Rasulullah (s.a.w.): Kalian 

diwajibkan bersifat benar, maka bahawasanya 

benar itu membawa [seseorang itu] kepada 

kebaikan dan bahawasanya kebaikan itu 

membawa [seseorang itu] kepada syurga. Dan 

seseorang yang sentiasa bersifat benar dan 

mencari sesuatu perkara yang benar nescaya 

akan tercatat di sisi Allah SWT bahawa dia 

adalah seorang yang benar. Dan berhati-hatilah 

[kalian] dengan sifat dusta, kerana 

bahawasanya dusta itu membawa [seseorang 

itu] kepada kejahatan dan kejahatan itu 

membawa [seseorang itu] ke neraka. Dan 

seseorang yang sentiasa berdusta dan mencari 

sesuatu perkara yang dusta akan tercatat di sisi 

Allah SWT bahawa dia seorang pendusta.32 

Ibn Battal (m. 449H) menjelaskan bahawa, apabila 

seseorang itu memiliki sifat al-sidq secara berterusan, 

maka ia boleh digelar sebagai al-siddiq. Manakala, al-

Qushayri (m. 465H) pula menerangkan maksud al-sadiq 

sebagai seseorang yang benar pada perkataannya, dan al-

siddiq bermaksud seseorang yang benar pada keseluruhan 

pertuturan, perilaku dan semua keadaannya. Bagi al-

Nawawi (m. 676H), hadith Rasulullah (s.a.w.). ini 

menggesa umat Islam mementingkan sifat al-sidq dan 

berhati-hati agar tidak bersifat dengan sifat al-kidhb. 

Maka, dapat difahami dari pandangan ini bahawa al-sidq 

merupakan sifat yang berkaitan keseluruhan aspek luaran 

dan dalaman merangkumi lisan, amalan dan semua 

keadaan yang sudah pasti merangkumi pelbagai aspek.  

Berkenaan kalimah al-birr, Ibn Hajar al-‘Asqalani 

(m. 852H) menjelaskan bahawa kalimah tersebut 

menunjukkan keseluruhan kebaikan secara amnya. Ia 

berkaitan dengan aspek amalan kebaikan seseorang yang 

dilakukan secara berterusan.33 Justeru, al-sidq memberi 

                                                      
32

  Abu al-Husayn Muslim ibn al-Hajjaj, “Sahih Muslim”, dalam 

Mawsu‘ah al-Hadith al-Sharif: al-Kutub al-Sittah, ed. Salih ibn 

‘Abd al-‘Aziz Al Shaykh (Riyadh: Dar al-Salam, 2000), 1133 (Kitab 

al-Birr wa al-Silah wa al-Adab, Bab Qubh al-Kadhib wa Husn al-

Sidq wa Fadlih, no. hadith 6639); Mohd Hasrul & Mohd Fauzi, 

“Nilai-Nilai Penting”, 45-49. 
33

  Ibid.; Ahmad ibn ‘Ali ibn Hajar al-‘Asqalani, Fath al-Bari Sharh 

Sahih al-Bukhari (Beirut: Dar al-Ma‘rifah, 1379H), j. 10: 508; Abu 

al-Qasim al-Qushayri, al-Risalat al-Qushayriyyah, tahqiq ‘Abd al-

Halim Mahmud (Kaherah: Matabi‘ Muassasah Dar al-Sha‘b, 1989), 

366 dan Abu Zakariya Yahya al-Nawawi, al-Minhaj Sharh Sahih 

Muslim ibn al-Hajjaj (Beirut: Dar Ihya’ al-Turath al-‘Arabi, 1392H), 

j. 16: 160. 

manfaat kepada seseorang untuk menuju ke syurga, 

manakala al-kidhb bakal memberi mudarat kepadanya 

dengan ancaman neraka. 

Al-Ghazali menyatakan di dalam Ihya’ ‘Ulum al-Din 

bahawa lafaz al-sidq mempunyai enam pengertian, yang 

mana apabila seseorang itu berupaya memenuhi semua 

pengertian tersebut nescaya ia layak mendapat gelaran al-

siddiq iaitu al-sidq yang membawa erti mubalaghah 

(bersangatan). Dalam al-Arba‘in fi Usul al-Din, beliau 

tidak menyatakannya sebagai pengertian al-sidq, 

sebaliknya beliau menyatakannya sebagai peringkat al-

sidq.34 Pengertian atau peringkat pertama adalah al-sidq fi 

al-qawl yakni sifat benar pada pertuturan. Ia merujuk 

berkenaan semua perkhabaran berita yang dibicarakan 

sama ada berkenaan dengan perkara yang berlaku ketika 

masa dahulu, akan datang dan juga merangkumi janji yang 

ditepati atau sebaliknya.  

Ia terdiri daripada dua bentuk kesempurnaan, yang 

mana, pertama; kefahamannya dalam apa-apa perkara 

perlu selari dengan kebenaran. Manakala yang kedua; 

seseorang yang telah mengakui bahawa dirinya adalah 

hamba Allah SWT, namun ia masih mentaati atau menjadi 

hamba kepada nafsu atau dunianya maka ini menunjukkan 

dusta. Pengertian atau peringkat kedua pula adalah al-sidq 

fi al-niyyah wa al-iradah yakni sifat benar pada niat dan 

keinginan. Ia merujuk kepada sifat keikhlasan yang mana 

setiap diam dan geraknya adalah berpunca daripada 

dorongan Allah SWT. Apabila ia terpengaruh oleh 

kepentingan hawa nafsu dirinya nescaya ia adalah dusta. 

Walaupun ketika itu pertuturannya adalah benar, namun ia 

tetap merupakan dusta disebabkan hatinya mempunyai 

niat yang tidak benar seumpama sifat orang munafik.35  

                                                      
34

  Al-Ghazali, Ihya’, j. 4: 387-389 dan Abu Hamid al-Ghazali, al-

Arba‘in fi Usul al-Din (Beirut: Dar al-Ma‘rifah, t.t.), 232-234; Mohd 

Hasrul & Mohd Fauzi, “Nilai-Nilai Penting”, 45-49. 
35

  Ibid.; Al-Ghazali, Ihya’, j. 4: 387-389; al-Ghazali, al-Arba‘in, 267. 

Pengertian atau peringkat ketiga ialah al-sidq fi al-

‘azm yakni sifat benar pada keazaman. Ia berkaitan 

dengan keazamannya yang sangat kuat dalam melakukan 

kebaikan tanpa wujud kecenderungan kepada sesuatu yang 

lain, tiada keraguan dan tidak lemah dalam 

melaksanakannya. Keazamannya begitu kukuh sebelum 

apa-apa amalan kebaikan dilakukannya. Contohnya, 

walaupun seseorang tentera itu mungkin terbunuh dalam 

peperangan yang disertainya, ia tetap teguh dengan 

azamnya dalam berjuang kerana bermatlamatkan Allah 

SWT.  

Pengertian atau peringkat keempat ialah al-sidq fi al-

wafa’ bi al-‘azm yakni sifat benar pada menepati janji 

dengan penuh keazaman. Allah SWT membuatkan 

keazaman seseorang individu Muslim itu sebagai janji 

yang mana jika ia memenuhi keazamannya tersebut 

nescaya ia bersifat benar dan sekiranya sebaliknya 

nescaya ia bersifat dusta. Justeru, al-sidq pada pengertian 

atau peringkat ini adalah lebih kuat berbanding pengertian 

atau peringkat ketiga. Hal ini kerana, kadang-kadang 

seseorang itu mengambil mudah dengan azamnya sendiri 

sehingga dirinya dikuasai hawa nafsu, lalu mengakibatkan 

azamnya itu menjadi lemah dan tidak berjaya memenuhi 

apa yang telah ditetapkan lagi.36     

Pengertian atau peringkat kelima ialah al-sidq fi al-

‘amal yakni sifat benar pada amal perbuatan. Pengertian 

atau peringkat ini merujuk kepada seseorang individu 

Muslim yang berusaha dengan bersungguh-sungguh 

supaya amal perbuatan zahir yang dilaksanakan tidak 

menunjukkan dalamannya yang tidak bersifat sedemikian. 

Sebaliknya amal perbuatan zahirnya menepati aspek 

dalamannya seperti seseorang itu melaksanakan solat 

dengan khusyuk pada zahirnya dan ia tidak riyak yakni 

tidak melakukannya bertujuan supaya dilihat oleh orang 

                                                      
36

  Al-Ghazali, Ihya’, j. 4: 389-390; Mohd Hasrul & Mohd Fauzi, 

“Nilai-Nilai Penting”, 45-49. 



Mohd Hasrul et al., “Hubungan al-Asma’ al-Husna dengan al-Sidq Perspektif al-

Ghazali,” Afkar Vol. 22 Issue 1 (2020): 35-72 

 

 57  

lain. Walaupun ia benar kerana tidak menunjuk-nunjuk 

namun ia tetap bukan al-sidq pada amal perbuatannya 

disebabkan tiada kekhusyukan seperti yang kelihatan pada 

zahir amal perbuatannya itu.  

Pengertian atau peringkat keenam ialah al-sidq fi 

tahqiq maqamat al-din yakni sifat benar pada 

merealisasikan makam-makam keagamaan. Pengertian 

atau peringkat ini merupakan al-sidq yang paling tinggi 

dan termulia antaranya seperti al-sidq pada al-khawf 

(takut), al-sidq pada al-raja’ (harap), al-sidq pada al-

ta‘zim (mengagungkan), al-sidq pada al-zuhd (zuhud), al-

sidq pada al-rida (reda), al-sidq pada al-tawakkal 

(tawakal) dan al-sidq pada al-hubb (cinta). Seseorang 

individu Muslim itu seharusnya memenuhi pengertian atau 

peringkat ini dan benar-benar menghayatinya, walaupun 

mungkin ia tidak mampu melaksanakan keseluruhannya. 

Untuk memberi kefahaman, al-Ghazali memberi contoh 

bahawa seseorang yang memiliki sifat takut kepada Allah 

SWT belum tentu benar-benar takut kepada-Nya 

berbanding sifat takutnya ketika berhadapan dengan 

pemerintah atau perompak yang zalim.37    

Rumusan bagi pandangan al-Ghazali ialah al-sidq itu 

terbahagi kepada enam pengertian atau peringkat yang 

terdiri daripada pertuturan, niat dan keinginan, keazaman 

dan menepati keazamannya, keseimbangan antara 

dalaman dan amal perbuatan zahirnya, dan makam-

makam keagamaannya. Ia mementingkan pemisahan di 

antara aspek dalaman dan aspek zahirnya dari keinginan 

hawa nafsu, begitu bersungguh-sungguh ketika 

melaksanakan segala perintah dan menjauhi segala 

larangan Allah SWT, amal perbuatan zahir dan batinnya 

selari dengan ketetapan Allah SWT, dan ia berusaha 

dalam menghiasi dirinya dengan sifat-sifat yang indah 

selari dengan maknanya yang hakiki walaupun ia tidak 

mampu mencapai semua sifat tersebut secara sempurna. 

                                                      
37

  Ibid.; al-Ghazali, Ihya’, j. 4: 390-392. 

Antara contoh sifat-sifat yang bercanggah dengan sifat al-

sidq ini ialah riyak, munafik, menipu dan berakhlak 

mazmumah.  

Hubungan al-Asma’ al-Husna dengan al-Sidq 

Subtopik ini hanya memfokuskan kepada al-sidq bagi 

pengertian atau peringkat yang pertama sahaja iaitu al-

sidq fi al-qawl. Justifikasinya ialah di samping faktor 

keterbatasan ruangan makalah, al-sidq fi al-qawl juga 

merupakan peringkat pertama yang perlu diberi perhatian 

bagi mereka yang ingin memiliki ciri al-sidq. Beberapa 

contoh al-Asma’ al-Husna yang boleh dikaitkan dengan 

al-sidq fi al-qawl akan dijelaskan di sini. Sebenarnya 

setiap al-Asma’ al-Husna yang difahami dengan baik 

berdasarkan tiga peringkat kefahaman yang dijelaskan 

oleh al-Ghazali dapat mendorong seseorang itu memiliki 

ciri al-sidq fi al-qawl dalam dirinya.  

Ringkasnya, apabila dilihat kepada peringkat 

pertama, ia mementingkan agar seseorang individu 

Muslim itu memfokuskan usaha memahami konsep sifat-

sifat Allah SWT dengan sebenar-benar yakin dan tiada 

tujuan lain selain daripada bermatlamatkan Allah SWT. 

Apabila keyakinan seseorang itu telah teguh terhadap 

mana-mana al-Asma’ al-Husna dengan hatinya tidak 

inginkan sesuatu pun melainkan hanya Allah SWT, maka 

ini mampu membuatkan dirinya menjadi seseorang yang 

menjaga tutur katanya. Ini kerana, hati yang bersih 

daripada memikirkan sesuatu selain-Nya memudahkan 

seseorang itu menjaga lidahnya.  

Berhubung dengan peringkat kedua iaitu seseorang 

itu mengagungkan dan memuliakan Allah SWT sehingga 

mendorongnya bersifat dengan sifat-sifat yang terkandung 

dalam al-Asma’ al-Husna secara manusiawi. Ia disertai 

dengan rindu dan asyik kepada sifat-sifat-Nya dan amat 

mementingkan penghiasan dirinya dengan sifat-sifat 

tersebut secara sempurna sekadar kemampuan yang 

dimilikinya. Pengagungan dan pemuliaan seseorang itu 

terhadap mana-mana al-Asma’ al-Husna akan 

mendorongnya menjadi insan yang memelihara lidahnya 

daripada keburukan.  

Hal ini kerana, apabila seseorang itu mengagungkan 

nama atau sifat Allah SWT, dia melibatkan cinta dan rindu 

kepadaNya. Maka sudah tentu dia akan menjadi seseorang 

yang tidak menipu, mengumpat, memfitnah dan 

seumpamanya. Mustahil seseorang itu melakukan 

kemaksiatan tersebut ketika mana dia sedang merindui 

dan mencintai Penciptanya.  

Manakala, peringkat ketiga iaitu seseorang individu 

Muslim itu melakukan usaha secara bersungguh-sungguh 

untuk berakhlak dan menghiaskan dirinya dengan sifat-

sifat yang terkandung dalam al-Asma’ al-Husna tersebut. 

Maka, mereka berjaya mencapai martabat insan rabbani di 

sisi Allah SWT dan berjaya menjadi teman rapat kepada 

para malaikat-Nya yang berada di martabat yang sangat 

tinggi. Apabila seseorang itu melakukan kaedah ini, 

nescaya ia berpeluang dan berupaya bersifat dengan sifat 

yang terkandung dalam mana-mana al-Asma’ al-Husna.  

Kejayaan tersebut dicapai setelah ia berjaya 

mencontohi martabat ciri-ciri malaikat. Perilaku malaikat 

yang begitu mentaati Allah SWT sudah tentu tidak 

melakukan apa-apa keburukan menerusi kata-kata mereka. 

Manusia yang mencontohi martabat ini merupakan mereka 

yang terpelihara lidahnya dari segala keburukan. 

Rumusannya, setiap al-Asma’ al-Husna yang difahami 

berdasarkan tiga peringkat kefahaman tersebut akan 

mampu mendorong seseorang itu menjadi individu 

Muslim yang memiliki ciri al-sidq.   

Seterusnya, makalah ini memfokuskan pula kepada 

faedah kefahaman terhadap al-Asma’ al-Husna yang dapat 

dikaitkan secara khusus dengan ciri al-sidq fi al-qawl. 

Pemilihan al-Asma’ al-Husna bagi ciri tersebut adalah 

berdasarkan faedah yang boleh dikaitkan secara dekat 

dengannya sebagaimana yang dizahirkan sendiri oleh al-

Ghazali. Beliau mengaitkannya secara jelas apabila 

menghuraikan faedah pada aspek lidah dan pertuturan 

sebagaimana berikut:  

1. Al-Malik: Seseorang yang memahaminya akan 

mengetahui bahawa dia memiliki ‘kerajaan’, 

‘tentera’ dan ‘rakyatnya’ sendiri. ‘Kerajaannya’ 

ialah hatinya, ‘tenteranya’ ialah syahwat dan 

kemarahannya, dan ‘rakyatnya’ pula ialah lidah, 

mata, kedua-dua tangan dan seluruh anggota badan 

yang akan mentaatinya.38 Apabila seseorang itu 

memastikan lidahnya menuruti kehendak hatinya 

yang berdasarkan kebenaran, maka ia akan 

mendorongnya mencapai al-sidq fi al-qawl. Justeru, 

ia akan sentiasa bercakap tentang kebenaran sama 

ada dalam pekerjaan, pergaulan dan lain-lain. Al-

Zarruq (m. 899H) juga mengaitkan faedah 

kefahaman terhadap nama ini dengan lisan namun 

beliau lebih memfokuskan aspek zikir secara 

berterusan untuk mengagungkan Allah SWT.39 Jika 

ia seorang pemimpin masyarakat, al-sidq adalah ciri 

penting baginya sebagai contoh ikutan.40 

2. Al-Razzaq: Seseorang yang memahaminya akan 

mengetahui bahawa Allah SWT memberi 

kepadanya ilmu untuk ia membimbing, lidah untuk 

ia mengajar dan tangan untuk ia bersedekah kepada 

orang lain.41 Nama ini dapat mendorong seseorang 

menggunakan lidah dengan sebaik-baiknya dan ini 

akan membantunya mencapai al-sidq fi al-qawl. 

Menurut al-Baydawi, faedah bagi seseorang yang 

                                                      
38  Ibid., 66-67. 
39  Ahmad ibn Muhammad al-Zarruq, Sharh Asma’ Allah al-Husna-

Khasa’isuha Fawa’iduha Kayfiyyah al-Du‘a’ biha, tahqiq Ahmad 

Mustafa Qasim al-Tahtawi (Kaherah: Dar al-Fadilah, 2009), 37. 
40  Mohd Hasrul Shuhari et al., “The Ethical Character Of Sultan 

Muhammad Al-Fatih In Leadership”, Journal Of Legal, Ethical And 

Regulatory Issues, 22(S1), 2019, 4-5. 
41  Al-Ghazali, al-Maqsad al-Asna, 86-87. 

memahami nama ini ialah ia dapat tunaikan 

keperluan rezeki orang lain menerusi tangan dan 

lidahnya. Lidahnya juga merupakan khazanah rezeki 

yang memenuhi keperluan aspek dalaman manusia 

yakni hati orang lain. Manusia dapat menggunakan 

bahasa untuk bertutur, menulis, berkomunikasi dan 

menjalinkan hubungan dengan orang lain di dunia.42 

Dengan perhubungan dan komunikasi yang baik, 

lidahnya dapat membantu orang lain pada aspek 

duniawi dan ukhrawi.  

3. Al-Mu‘izz dan al-Mudhill: Seseorang yang 

memahami kedua-dua nama ini akan dimuliakan 

Allah SWT apabila ia bebas dari segala keinginan 

yang tercela, kongkongan syahwat, keaiban dan 

kejahilan. Namun jika sebaliknya, ia akan dihinakan 

oleh Allah SWT. Ia berusaha memastikan segala 

ucapan lidah dan tindakannya memenuhi faktor-

faktor keizzahan seperti yang ditetapkan oleh-Nya.43 

Nama ini dapat dikaitkan dengan ciri al-sidq kerana 

ia mendorong seseorang agar memastikan lidahnya 

bebas dari keinginan hawa nafsu dan ini justeru 

membantunya mencapai al-sidq fi al-qawl. 

Pandangan al-Baydawi berkenaan faedah nama ini 

juga selari dengan pendapat al-Ghazali tersebut. 

Beliau menambah dengan menjelaskan bahawa 

faktor keizzahan bagi ucapan lidah dan tindakannya 

itu akan tercapai setelah ia memikirkan kuasa Allah 

SWT dalam menganugerahkan rezeki kepadanya 

sehingga ia berasa tidak memerlukan makhluk-Nya 

lagi dalam urusan rezeki. Maka, Allah SWT akan 

mengurniakannya rezeki di dunia dan di akhirat.44  

                                                      
42  Al-Baydawi, Sharh Asma’ Allah, 218 dan Ruslimi Zakaria et al. 

“Relationship Effect Of Demographic Factors On Self-Efficacy Of 

Arabic Language Proficiency”. Journal of Critical Reviews, 7(7), 

(2020), 468. 
43  Al-Ghazali, al-Maqsad al-Asna, 92-93. 
44  Al-Baydawi, Sharh Asma’ Allah, 218. 

4. Al-Sami‘: Seseorang itu akan memahami bahawa 

Allah SWT selalu mendengar segala tutur katanya, 

maka ia akan menjaga pertuturan sebaik-baiknya.45 

Nama ini dapat dikaitkan dengan al-sidq fi al-qawl 

kerana ia mendorong seseorang itu menjaga 

pertuturannya. Penjagaan tersebut juga melibatkan 

aspek muhasabah diri yang mana ia akan menilai 

semula segala pertuturannya selama ini. Ini 

sebagaimana yang dijelaskan oleh al-Qushayri 

bahawa sesiapa yang memahami nama ini maka ia 

akan menuntut dirinya agar benar-benar 

bermuhasabah.46 Dalam subtopik berkenaan nama-

nama Allah SWT iaitu al-Sami‘, al-Basir, al-Raqib 

dan al-Qarib, Al-Dirini (m. 694H) memetik 

ungkapan “Jika seseorang al-‘arif (yang mengenali 

Allah SWT) berkata-kata nescaya ia akan binasa, 

manakala jika seseorang al-muhibb (yang mencintai 

Allah SWT) berdiam diri nescaya ia juga akan 

binasa.” Ungkapan ini bermaksud, sesiapa yang 

merasai kecintaan yang bersangatan dengan Allah 

SWT dengan berkhalwat maka ia boleh 

melakukannya. Jika sebaliknya yakni hatinya 

merasai kecintaan tersebut apabila bersama dengan 

makhluk-makluk-Nya, maka ia boleh bersama 

dengan mereka.47 Justeru, pertuturan yang baik 

ketika bersama orang lain ialah memperkatakan 

sesuatu yang mendorongnya mencintai Allah SWT. 

5. Al-Basir: Seseorang yang memahami nama ini, ia 

mengetahui bahawa dirinya dilihat dan tutur katanya 

didengari oleh Allah SWT dan ia tidak bermudah-

                                                      
45  Al-Ghazali, al-Maqsad al-Asna, 93-94. 
46  ‘Abd al-Karim ibn Hawazin al-Qushayri, al-Tahbir fi al-Tadhkir 

Sharh Asma’ Allah al-Husna (Beirut: Dar al-Kutub al-‘Ilmiyyah, 

1999), 34. 
47  ‘Abd al-‘Aziz al-Dirini, al-Maqsad al-Asna fi Sharh al-Asma’ al-

Husna, tahqiq Ahmad Farid al-Mazidi (Kaherah: Dar al-Haqiqah, 

2007), 39.  

mudah dengan perkara tersebut.48 Kesan kepada 

seseorang yang memahaminya, jelas mendorongnya 

mencapai al-sidq fi al-qawl kerana ia memastikan 

tutur katanya sentiasa benar kerana menyedari 

bahawa dirinya sentiasa dilihat oleh-Nya. Menurut 

al-Zarruq, seseorang hamba Allah SWT yang 

mendekatkan diri kepada-Nya menerusi al-Sami‘ 

dan al-Basir, ia akan melakukan muraqabah pada 

setiap tutur kata dan perilakunya.49 

6. Al-Hakim: Seseorang yang memahaminya akan 

memperolehi hikmah yang teragung iaitu mengenali 

Allah SWT. Apabila seseorang individu Muslim itu 

mengenali-Nya, segala tutur kata dan tindakannya 

berbeza jika dibandingkan dengan orang lain. Ia 

hanya mengucapkan perkara yang penting dan 

segala tindakannya adalah tidak mengutamakan 

urusan kebaikan yang sementara sebaliknya lebih 

banyak memfokuskan kepada kemaslahatan 

akhirat.50 Tutur kata yang menitikberatkan perkara 

yang penting dan kemaslahatan akhirat boleh 

dikaitkan dengan al-sidq fi al-qawl. Al-Qurtubi (m. 

671H) menjelaskan tentang faedah memahami nama 

ini bahawa seseorang yang dinamakan sebagai al-

hakim (bijaksana) kerana ia menghindarkan dirinya 

dari segala tindakan yang buruk. Menurutnya, 

kebijaksanaan yang sebenar bagi seseorang itu ialah 

apabila segala pertuturan dan tindakannya menepati 

dan selari dengan kebenaran dan keadilan.51  

7. Al-Hamid: Sesiapa yang memahami nama ini 

dengan baik, maka ia akan memiliki akidah, akhlak, 

                                                      
48  Al-Ghazali, al-Maqsad al-Asna, 94-95. 
49  Al-Zarruq, Sharh Asma’ Allah, 63. 
50  Al-Ghazali, al-Maqsad al-Asna, 125-127. 
51  Muhammad ibn Ahmad al-Qurtubi, al-Asna fi Sharh Asma’ Allah al-

Husna wa Sifatih, tahqiq ‘Irfan ibn Salim al-‘Ashahassunah (Beirut: 

al-Maktabah al-‘Asriyyah, 2008), 307. 

amalan dan perkataan yang terpuji.52 Seseorang 

yang memiliki perkataan yang terpuji menunjukkan 

bahawa ia telah mencapai al-sidq fi al-qawl. 

Seseorang yang ingin menerapkan kebaikan pada 

aspek pertuturan, maka ia boleh memahami nama 

ini. Pandangan al-Ghazali ini turut dinukilkan oleh 

ilmuwan Universiti al-Azhar iaitu Shaykh Ahmad 

al-Sharbasi (m. 1980M) di dalam kitabnya. Beliau 

turut menukilkan pandangan ilmuwan Universiti al-

Azhar lain iaitu Shaykh Ahmad Sa‘d al-‘Aqqad  (m. 

1373H) dalam kitabnya al-Anwar al-Qudsiyyah, 

bahawa seseorang hamba yang bersifat al-hamid 

(terpuji) ialah mereka yang baik akidah, akhlak, 

amalan dan perkataannya.53 

8. Al-Samad: Seseorang yang memahami nama ini 

akan membiasakan lidah dan tangannya untuk 

memenuhi segala keperluan orang lain.54 Ini boleh 

dikaitkan dengan al-sidq fi al-qawl kerana seseorang 

yang membiasakan lidahnya untuk memenuhi 

keperluan orang lain akan membimbingnya agar 

tidak mementingkan diri sendiri. Al-Zarruq 

menyatakan bahawa, kesan-kesan al-sidq boleh 

terzahir jika diamalkan zikir al-Samad sebanyak 125 

kali ketika waktu pagi. Beliau juga menyatakan 

bahawa berakhlak dengan nama ini adalah dengan 

membantu memenuhi keperluan orang lain.55 

Maka sebagai saranan, seseorang yang ingin 

menerapkan ciri al-sidq di dalam dirinya, ia boleh 

memahami mana-mana al-Asma’ al-Husna berdasarkan 

                                                      
52  Al-Ghazali, al-Maqsad al-Asna, 137-138. 
53  Ahmad al-Sharbasi, Mawsu‘ah lah al-Asma’ al-Husna (Beirut: Dar 

al-Jayl, 1996), 306; Ahmad Sa‘d al-‘Aqqad, al-Anwar al-Qudsiyyah 

fi Sharh Asma’ Allah al-Husna wa Asrariha al-Khafiyyah, tahqiq 

Muhammad Sulayman Farj (Kaherah: Dar al-Sha‘b, t.t.), 201. 
54  Al-Ghazali, al-Maqsad al-Asna, 142. 
55  Al-Zarruq, Sharh Asma’ Allah, 109. 

tiga peringkat kefahaman atau sembilan al-Asma’ al-

Husna terpilih berdasarkan pandangan al-Ghazali. Al-

Asma’ al-Husna tersebut ialah al-Malik, al-Razzaq, al-

Mu‘izz, al-Mudhill, al-Sami‘, al-Basir, al-Hakim, al-

Hamid dan al-Samad. Dengan ini, ia akan mendorongnya 

untuk menghindarkan diri dari ciri-ciri seperti berdusta, 

mengumpat, mencaci, dan seumpamanya. Ciri al-sidq 

tidak dapat diterapkan di dalam diri seseorang individu 

Muslim jika ciri-ciri yang bertentangan dengannya ini 

turut ada pada dirinya. Untuk menyemai ciri ini, ia perlu 

dimulakan bermula dari peringkat kanak-kanak menerusi 

proses pendidikan yang berterusan.56 Antara pihak yang 

bertanggungjawab secara langsung adalah ibu bapa di 

samping masyarakat, ulama dan pemerintah. 

Kesimpulan 

Menurut al-Ghazali, penyandaran atau penamaan mana-

mana al-Asma’ al-Husna kepada Allah SWT perlu kepada 

al-tawqif yakni berdasarkan kepada al-Qur’an dan hadith. 

Al-Asma’ al-Husna tersebut melebihi jumlah sembilan 

puluh sembilan nama berdasarkan dalil-dalil al-Qur’an 

dan hadith. Kaedah kefahaman terhadap al-Asma’ al-

Husna boleh difahami menerusi tiga peringkat, yang mana 

peringkat pertama ialah, seseorang individu Muslim itu 

menumpukan usahanya untuk mencapai al-ma‘rifah 

berkenaan al-Asma’ al-Husna dengan penuh keyakinan 

dan hatinya bersih tidak bermatlamatkan sesuatu perkara 

melainkan Allah SWT.  

Kemudian, peringkat kedua yang mana seseorang 

individu Muslim itu mengagungkan (al-isti‘zam) dan 

memuliakan (al-istishraf) Allah SWT sehingga 

mendorongnya untuk bersifat (al-ittisaf) dengan sifat-sifat 

yang terkandung dalam nama-nama Allah SWT. Ia 

disertakan dengan rindu (shawq) dan asyik (‘ishq) dengan 

                                                      
56  Mohd Hasrul Shuhari et al., “An Ethical Aspect of Character 

Building: Ibn Sina’s Perspective”, Journal of Legal, Ethical And 

Regulatory Issues, 22(S1), 2019, 4. 

al-Asma’ al-Husna dan ia mementingkan penghiasan (al-

tahalli) dirinya  dengan sifat-sifat yang terkandung dalam 

nama-nama Allah SWT tersebut dengan sempurna. 

Sekiranya ia tidak berupaya melakukannya secara 

sepenuhnya, maka ia boleh melaksanakannya berdasarkan 

keupayaannya.  

Pada peringkat terakhir, ia berusaha untuk berakhlak 

(al-takhalluq) secara bersungguh-sungguh (iktisab) dalam 

menghiaskan (al-tahalli) dirinya dengan sifat-sifat yang 

difokuskan tersebut. Dengan ini, ia layak mencapai 

martabat insan rabbani di sisi Allah SWT dan ia juga 

layak menjadi teman rapat (rafiq) kepada para malaikat 

yang memiliki kedudukan yang tertinggi. Peringkat ini 

juga dikenali sebagai al-tajalli iaitu penjelmaan nilai-nilai 

mulia yang terkandung dalam al-Asma’ al-Husna pada 

perilaku diri seseorang individu Muslim. Keistimewaan 

kaedah tiga peringkat ini terzahir setelah ia turut 

mempengaruhi ulama muktabar lain seperti al-Baydawi.   

